
(intro. Musicau braca)
Que pensar d’aquera dusau setmana de competicion ? Dempuish la dimenjada passada que vedem pujar en poténcia e intensitat las equipas favoridas. Las equipas petits, a maugrat de quauquas mèrcas importantas, que ns’an muishat valentia e corau atau com los uruguaians contra França e Italia.
La hèita grana de la setmana qu’es solida la nafradura deu noste Dupont. Donc, ua  copadura deu maisherar ! e va càder l’edifici frança ? Agís involontari o premeditat (question entenuda ger matin a l’estanquet !), vatz sàber ! Vederam se lo tribalh hèit dempuish 4 ans qu’èra lo bon, sii dens preparacion e tactica, sii per la causida deus òmis. Duas arremarcas : lo Pape qu’ei vienut a Marselha e peu moment, nat miracle ! Bruts de correder dens la premsa : divés ser peu uns media, lo Dupont qu’estó dejà operat, per d’autes : decision non enqüèra pres ! Lavetz que créder ? Vam véder !
Gran patac, la guèrra deus molons (les packs), tona contra tona, violéncia vertadèra, quin combat qu’aqueth gran patac entre Af’sud e Irlanda … solide que manca un butaire deux bons aus african tà ganhar ad aqueth nivèu ! Mes ce’m diseratz, peu França,  qui a ganhat, la mielhor o lo sordeish ? vatz saber tè ! …

Anglatèrra qu’a tornat trobar lo son jòc classic shens suspresa dab un tau entrenaire ancian 2au linha deus seriós, qui en es lo perfèct representant d’aquèth rubgi a l’anglesa.
Argentina, Italia  presentas mes pas impressionantas e un chic pagalhós. Los fidjians e galés qui pujan e Autràlia qui baisha.  

Vam, pro parlat, plaça a las chifras.

Grop A : 
Italia – Uruguai : 38/17

França- Namibia : 96/0

classament : 1èra França dab 13 punts, 3 partidas jogadas, dusau Italie 10 punts 2 partidas jogadas e 3au NZ 5 punts tanben dab 2 partidas. Dens aquèth grop los jòcs non son pas enqüèra hèits, totun que caleré Itali que bàtia France e Navèra zeland tà qualifià’s ! hum-um pas aisit !
Grop B :
Afr.Sud – Irlanda : 8/13

Escossia – Tonga : 45/17
classament : 1èra Irlanda 14 punts, 2au Afr.Sud 10 punts, 3 partidas jogadas caduas e dejà quasi asseguradas de la qualificacion peus quarts de finala. Los autas que’n semblan luenh, damora un  petit espèr per l’Escossia. Tonga que pareih com ua equipa pesuga e vielhassosa, 
Grop C :
Georgia – Portugau : 18/18 (match nul mes hèra beròi a véder, nivèu deus bons e suspens dinc a la fin : un plasèr vertadèr)

Pais de galas – Australia : 40/6
classament : 1èr Pais de Galas 14 punts, 3 partidas e qui seré lo 1èr qualificat ; 2aus Figji e Australia 6 punts. Per la qualificacion opcion peus Fidjians. Au contrari de Tonga, austràlia que semble ua equipa joena e tròp inexperimentada tà qualifià’s. Qu’esperan que los Fídjis e van contunhar de’ns har plaser en jogar au rugbi ! Au vertader rugbi !
En fin Grop D :
Argentina –Samoa : 19/10

Anglatèrra - Chile : 71/0

classament : 1èra Anglatèrra 14 punts, 3 partidas ; 2aus Samoa e Japon 5 punts, 2 partidas e Argentina 4, 2 partidas.  Si l’Anglatèrra qu’ei quasi qualificada, suspens peu dusau e nat vertadèr favorit ! Argentina ne sembla velenta com d’autes còps !
Tà acabar, la question deu jorn :
Per evoluar, a quan campionats obèrts a totas las nacions dab pujadas e devaradas automaticas tà cambiar de nivèu sus l’exemple d’autes espòrts e non pas competicions sus convit. En rugbi las petitas nacions shens convit qu’an pauc d’escadença de jogar contra las granas e ací de har pujar lo lor nivèu. De mei despuish bèra pausa, NZ e Austràlia, qu’ac sabem tots, que ponccionan los mei bons jogadors de las islas (Fidji, Samoa, Tonga) ; lavetz com hèn aquestas nacions tà créisher o tot simplament tà susvíver ? Medisha causa aulhors per Georgia, Romània, Portugal, España, Chile, Uruguai, e d’autas. Que son dens ua 2au division e qu’i damoraran au bon plaser deus gavidaires de la federacion internacionau ! Lo tot poder deus anglo-saxons que’us gardan atau shens evolucion possible. Lavetz lèu, lèu lo cambiament per l’interèst deu nòste espòrt ?
Vam, dinc a la setmana qui vien en tot espera que los francés … mes avisatz-ve tostemps d’ Anglatèrra… ! Que pujan en fòrça chic a chic ! Tà començar que’ns cau bàter Italia !
(finau musicau brac)
